Ec¢cellenza, Onorevoli Segretarju Parlamentari, Kollegi Imhallfin u
Magistrati, Prim Imhallfin Emeriti, Sur President tal-Kamra, Sur Avukat
Generali, Sinjuri Avukati u Prokuraturi Legali, Sinjuri:

Bhal kull sena f’dawn l-ahhar snin, l-okkazjoni tal-lum isservi biex
niskambjaw ftit hsibijiet — inti, Sur President tal-Kamra, u jien. Aktar
milli “niskambjaw” — ghax din il-kelma xi ftit jew wisq timplika jew
tissuggerixxi djalogu, li ovvjament bhalissa u f’din l-awla jien u int ma
nistghux nidhlu fih — forsi wiehed jista’ juza I-kelma “nesprimu”.

Nesprimu I-hsibijiet taghna ta’ kif xi affarijiet jistghu jkunu ahjar u anke
l-preokkupazzjonijiet taghna dwar kif u ghala xi affarijiet ohra ma
ghamlux progress. Dan kollu naghmluh fi spirtu ta’ ghajnuna reciproka, u
anke bhala konsegwenza ta’ djalogu li jkun diga™ sehh bejn il-professjoni
legali u 1-Gudikatura jew in anti¢ipazzjoni ta’ djalogu li jkun awspikat li
jibda bejnietna dwar xi suggett jew materja partikolari; u dan peress li
ahna I-lkoll — 1-avukati li inti tirraprezenta u l-prokuraturi legali, u ahna 1-
membri tal-Gudikatura — geghdin hawn biex naraw kif dejjem nistghu
naghtu servizz ahjar lil min jitlob I-ghajnuna taghna minkejja r-rizorsi
limitati a dispozizzjoni ta’ kulhadd.

Din is-sena ser naghmel sforz aktar mis-soltu biex nipprova ma
ntawwalx. Naf li f’"dawn l-ahhar tlett snin din kienet ukoll l-intenzjoni
tieghi, u li allura l-intenzjoni ma twettqitx fil-prattika, izda din is-sena
verament bi hsiebni nkun fil-qosor anke peress li mhux sew li fil-Qorti ta’
1-Appell gieli nfakkar lill-avukati fil-massima vir sapit qui pauca loquitur
biex imbaghad jien stess ma nosservax it-twissija implic¢ita f’”dawn il-
kliem.

L-ewwel hsieb tieghi din is-sena ma jistax ma jkunx ghall-kompozizzjoni
1-gdida tal-bank ta’ 1-Imhallfin. Qed nirreferi naturalment ghal dak li inti
wkoll, Sur President, irriferejt ghalih u cioe™ ghaz-zewg Imhallfin nisa.
S’intendi, persuna ma tikkwalifikax biex issir membru tal-gudikatura
semplicement minhabba I-fatt 1i hija mara — cioe™ b’effett ta’ dak li
komunement jissejjah positive gender discrimination — izda l-ewwel u
gabel kollox tikkwalifika biex issir membru tal-gudikatura ghax tkun
kwalifikata dags l-irgiel 1i jkunu disponibbli ghall-kariga fiz-Zmien meta
dik il-kariga tkun ser timtela. S’intendi, imbaghad ikun hemm id-
dec¢izjoni politika dwar il-hatra. Ftit wara l-hatra tas-Sinjuri Imhallfin
Lofaro u Felice, diversi avukati avvicinawni u galuli i kienu ged jobsru li
wahda jew ohra miz-zewg Imhallfin nisa, jew possibilment it-tnejn, kienu
ser jigu assenjati xoghol fil-Qorti tal-Familja.



Ir-reazzjoni tieghi ghal tali suggeriment kienet wahda pjuttost bruska:
m’inix lest li anqas biss nikkonsidra li ghax Imhallef hija mara allura hija
b’xi mod aktar indikata ghal dik il-qorti milli ghal xi qorti ohra. Tali
premessa, fil-fehma tieghi, tkun tammonta ghal forma ta’ pregudizzju fil-
konfront ta’ gudikanti nisa, u forma ta’ diskriminazzjoni. Gudikanti nisa
fil-Qorti tal-Magistrati diga> wrew li huma adatti u adattabbli ghall-
ispectrum kollu tax-xoghol f’dik il-Qorti, u ghalhekk ma hemm ebda
raguni ghala wiehed ghandu jassumi li Imhallfin nisa huma aktar jew
anqgas adatti ghal xi qorti partikolari mill-kollegi taghhom irgiel.

Ghalhekk iddecidejt 1i 1-Imhallfin Lofaro u Felice jigu assenjati xoghol
fil-Prim’ Awla tal-Qorti Civili, naturalment b’dawk il-modifiki Zghar li
normalment dejjem naghmlu ghal dak li hu tqassim ta’ xoghol f’dik il-
Qorti fil-konfront ta’ Imhallfin godda sakemm dawn jilhqu jaggustaw il-
kalendarju taghhom tax-xoghol.

Iz-zewg kollegi nisa fuq il-bank ta’ 1-Imhallfin igibu n-numru effettiv ta’
Imhallfin illum (bija maghdud) ghal 19. Pero™ din iz-zieda hija, ghall-
anqgas in parti, wahda temporanja, u hija ntiza, in kwantu ghal wahda
mill-Imhallfin il-godda, biex isir dak li kemm jien kif ukoll diversi
predecessuri tieghi dejjem insistejna li ghandu jigri, u cioe li persuna tigi
nominata biex tirrimpjazza numerikament gudikant li jkun ser jirtira
gabel ma dak il-gudikant jirtira u mhux wara li jkun effettivament irtira.
Kif inhu risaput, I-Imhallef Anton Depasquale jirtira bl-eta> massima
f’Jannar li gej. Kwantu ghall-Imhallef 1-ohra, iz-zieda fin-numru kienet
precipitata in parti minn sitwazzjoni, li sfortunatament kont accennajt
ghaliha diversi drabi, ta’ meta, minhabba c¢irkostanzi li fughom ma jkollu
kontroll hadd, fosthom mard, ix-xoghol jincampa.

Dak li ghidt is-sena l-ohra dwar il-htiega ta’ zieda fin-numru ta’ gudikanti
— specjalment fost il-Magistrati — u spe¢jalment meta wiehed igabbel is-
sitwazzjoni f’Malta ma’ dik ta’ diversi pajjizi ta’ 1-Unjoni Ewropea,
ghadu jghodd, u ghalhekk mhux ser noqghod nirrepetih. Nghid biss li min
jahseb li I-problema hija ta’ tqassim ta’ xoghol u mhux ta’ nuqqas ta’ nies
biex iwettqu dak ix-xoghol b’mod effi¢jenti, hu zbaljat. Min verament
jahseb hekk hu mistieden li mhux jaghmel kummenti generici u jieqaf sa
hemm, izda li jaghmel suggerimenti konkreti, u nassigurah li jirevi
minghandi l-attenzjoni shiha tieghi.

Problema li kulhadd jirrikonoxxi fir-reklutagg ta’ Imhallfin u Magistrati,
spec¢jalment ta’ Imhallfin u Magistrati ta’ eta™ mhux zghira u li ghalhekk
ikollhom esperjenza  konsiderevoli b’mod partikolari  f’ogsma
specjalizzati, hija dik tal-pensjoni. Mhux bi hsiebni nidhol f’dettalji dwar



din il-kwistjoni. Bizzejjed nissottolinea li kemm il-Kummissarju tad-
Drittijiet tal-Bniedem tal-Kunsill ta’ 1-Ewropa kif ukoll il-Kummissjoni
ghall-Amministrazzjoni tal-Gustizzja diga® esprimew ma’ 1-Ezekuttiv il-
fehma taghhom dwar din il-problema, b’din ta’ l-ahhar — cioe® I-
Kummissjoni — tipprezenta aktar kmieni din is-sena Memorandum
dettaljat kif ukoll rakkomandazzjonijiet konkreti lill-Gvern. Aktar ma 1-
Gvern ser idum biex jaffronta din il-problema tal-pensjoni tal-membri tal-
gudikatura aktar il-problema tar-rizorsi umani sejra taggrava.

Naghmilha ¢ara 1i 1-Gudikatura ma tippretendix xi trattament specjali
bhala xi forma ta’ privilegg — il-Gudikatura anke f’din il-kwistjoni
tippretendi biss 1i 1-Ezekuttiv u 1-Legislatura jirrikonoxxu r-rwol uniku u
fondamentali 1i hija ghandha fil-harsien tad-drittijiet kemm tal-
kollettivita® kif ukoll tac¢-¢ittadin individwali, drittijiet li jridu jitharsu
wkoll kontra I-ingerenza u Il-indhil mill-Istat jew l-organi tieghu.
Konsegwentement it-tishih tal-Gudikatura permezz tat-tishih tal-
kundizzjonijiet tax-xoghol, fosthom li tigi assigurata pensjoni decenti, ma
jistax hlief jissarraf f’garanziji ahjar ghac-c¢ittadin li jigi bzonn jew jista’
jigi bzonn is-servizzi tas-sistema gudizzjarju.

Recentement, fil-kuntest ta’ aktar riformi li ged jigu proposti fil-ligijiet
tal-procedura, issemmiet minnek, Onorevoli Sergretarju Parlamentari — u
ghaliha a¢cenna wkoll il-President tal-Kamra fid-diskors tieghu -- it-
twaqqif ta’ sezzjoni tal-Qorti Civili li titratta kawzi dwar proprjeta’. Jiena
diga® kelli okkazjoni nfisser, kemm lilek kif ukoll pubblikament, li
personalment ma nara xejn hazin li jkun hemm sezzjonijiet ohra tal-Qorti
Civili oltre’ dawk ga eZistenti, cioe™ s-Sezzjoni tal-Familja, Sezzjoni ta’
Gurisdizzjoni Volontarja u Sezzjoni ta’ Gurisdizzjoni Generali ossia 1-
Prim’ Awla.

Is-sezzjonijiet jistghu jservu biex il-gudikant ikun aktar iffokat u
specjalizzat fuq tip ta’ kawzi b’mod li jkun jista’ jiddisponi minnhom
b’mod aktar effi¢jenti. Sezzjoni li llum personalment nara 1-bzonn taghha
aktar minn dik dwar il-proprjeta’ hija dik dwar kawzi kummerc¢jali u
dawk fil-qasam marittimu. Illum in-negozju, spec¢jalment fejn jidhol I-
aspett internazzjonali u allura hafna drabi jidhlu kwistjonijiet ta’
gurisdizzjoni, jehtieg rizoluzzjoni tal-vertenzi fi Zmien mill-aktar gasir.
Minkejja l-arbitraggi u, safejn applikabbli, il-medjazzjonijiet fi
kwistjonijiet ta’ natura kummercjali, jibga’ I-fatt i dawk il-kawzi li
jibqghu quddiem il-qrati ordinarji ghandhom jinghataw trattament
specjali proprju fl-interess ta’ I-ekonomija ta’ pajjizna.



Ghalhekk, salv li jkun hemm l-infrastruttura mehtiega kemm ghal dak li
huwa numru ta’ gudikanti u assistenti gudizzjarji kwalifikati — u I-
problema tar-reklutagg ta’ assistenti gudizzjarji full time hija wahda serja
hafna — kif ukoll ghal dak li huwa staff imharreg fir-registri, 1-idea tas-
sezzjonijiet hija wahda li taghmel hafna sens, kif tajjeb osserva I-
President tal-Kamra. Hekk ukoll wiehed jista’ jirreferi ghal kawzi li
jinvolvu element ta’ dritt amministrattiv.

F’dan il-kuntest nirrepeti li I-fehma ta’ Gudikatura hija li ma hemm xejn
hazin li jkun hemm Qorti Amministrattiva jew addirittura Kodici
Amministrattiv, basta li din tkun sezzjoni tal-Qorti Civili jew Qorti
b’Imhallef ordinarju, assenjat bil-pro¢edura normali biex joqghod f’dik il-
gorti, u ghalhekk mhux qorti “ad hoc” fejn il-Gvern ikun jista’
jimmanuvra biex ikollu gudikant jew gudikanti f’din il-qorti 1i forsi jkunu
aktar disposti li jharsu favorevolment lejn it-tezi tieghu fir-relazzjonijiet u
kontroversji li jkollu mac¢-¢ittadin. Inoltre, nappella biex ma jkunx hemm
ghaggla zejda meta wiehed jigi biex jipproponi l-emendi mehtiega jew
biex jiddiskutihom fil-Parlament. Wisq nibza’ li ideat tajba — u naghmilha
¢ara li kien hemm hafna ideat tajba li gew proposti f’forma ta’ emendi fil-
ligijiet sostantivi u procedurali f’”dawn 1-ahhar snin — ideat tajba jispi¢caw
abbozzati b’mod li, minhabba li wiehed ma jkunx ra l-implikazzjonijiet
kollha, ikunu jew jistghu jkunu kontro-producenti.

Ezempju ¢ar ta’ dan huma s-subartikoli (4A), (4B) u (4C) ta’ I-Artikolu
546 tal-Kodi¢i Kriminali 1i jikkonc¢ernaw inkjesti dwar 1-in genere meta
d-denunzja jew il-kwerela lill-Magistrat ma jkunux saru mill-Pulizija jew
mill-Avukat Generali. I1-Gvern ippropona li jkun hemm forma ta’
verifika fuq denunzji jew kwereli 1i jsiru lill-Magistrat ta’ 1-Ghassa biex
jigi assigurat li jkun hemm dejjem il-presupposti legali kollha ghall-
inkjesta dwar 1-in genere u mhux li wiehed jingeda b’din il-pro¢edura
biex, indirettament, jippreCipita inkjesta li proprjament ghandha tkun
regolata bl-Att dwar I-Inkjesti u, mhux bil-Kodi¢i Kriminali.

Il-proposta tal-Gvern, jekk niftakar sew, kienet li I-verifika ssir
amministrattivament mill-Prim Imhallef. Kien hemm min ma qabilx 1i I-
Prim Imhallef ghandu jaghti 1-fiar tieghu biex tali inkjesta timxi ‘I
quddiem. Sa hawn hekk ma gara xejn, anzi j’Alla li jkun hemm hafna
nies li joggezzjonaw meta jkun ser jizdiedli x-xoghol. Kulhadd, pero’,
kien jagbel 1i d-dritt i ¢-¢ittadin ghandu 1i jirrikorri direttament ghand il-
Magistrat ta’ 1-Ghassa biex dan, jekk ikun il-kaz, jipprecipita inkjesta
dwar l-in genere kien dritt importanti, dritt i ma kienx espressament
imnizzel fil-ligi, izda li kien gie rikonoxxut kemm bil-prassi tal-
Magistrati kif ukoll bil-gurisprudenza.



Wisq nibza’ 1i fil-ghaggla biex wiehed jipprova jeskogita sistema ta’
verifika li ma jkunx jirrikjedi l-intervent tal-Prim Imhallef, spic¢a biex
ingered, jew ghall-anqas gie limitat hafna, id-dritt tac-¢ittadin li jirrikorri
direttament ghand il-Magistrat ta’ 1-Ghassa. Hekk illum, i¢-¢ittadin 1i jgib
a konjizzjoni tal-Magistrat ta’ 1-Ghassa denunzja jew kwerela hu tenut
jindika b’mod car il-persuna suspettata — meta fil-generalita” tal-kazijiet 1-
iskop kollu ta’ inkjesta dwar l-in genere huwa proprju biex wiehed
jipprova jasal ghal min ikun ikkommetta r-reat li jkun halla tracci
materjali. X’jigri, allura, meta c¢-Cittadin ma jkunx jaf min seta’
kkommetta r-reat li tieghu ikun jaf 1i hemm tra¢¢i materjali, jew ma jkun
jissuspetta f’hadd? Mhux hekk biss, imma s-subartikolu (4A) jirrikjedi li
d-denunzja jew il-kwerela tigi notifikata lis-suspettat gabel ma’ 1-
Magistrat jibda jagixxi, u li dan, ¢ioe™ s-suspettat, jinghata zmien biex
iwiegeb ghaliha — wiehed ma jridx ikollu wisq immaginazzjoni biex
jithem li b’tali notifika jekk 1-ghasfur ikun jezisti, dan ser itir kif appena
tasal in-notifika. U jekk il-Magistrat jiddeciedi, wara li jkun sema’ lis-
suspettat, 1i jipprocedi bl-inkjesta dwar l-in genere, is-suspettat jista’
jappella lill-Qorti Kriminali — li inc¢identalment, skond l-arrangamenti
prezenti, joqghod ukoll fiha I-Prim Imhallef.

Procedura aktar Bizantina minn din, meta si tratta ta’ investigazzjonijiet
fejn, kif jinghad bl-Ingliz, time is of the essence, diffic¢ilment hija
koncepibbli. Din il-procedura, kif diga™ osservajt, prattikament 1ggib fix-
xejn id-dritt tac-c¢ittadin li jadixxi direttament lill-Magistrat ta’ 1-Ghassa
biex dan jipprecipita inkjesta dwar l-in genere. Mhux hekk biss, imma s-
subartikolu (4C) jirrikjedi li 1-Magistrat li jikkondué¢i tali inkjesta
jinghazel bil-polza minn fost il-Magistrati kollha. Ebda spazju ma thalla
ghal case management: l-inkjesta tista’, per ezempju, tmiss bil-polza lil
Magistrat li hu mghobbi bix-xoghol u dan ikollu jew jieqaf minn xoghol
iehor jew jibga’ ghaddej biex jaghmel inkjesta possibilment nofs lehja.

Ghalhekk nerga’ nappella biex l-emendi u r-riperkussjonijiet ta’ kull
emenda jigu studjati sew biex ideat tajbin ma jisfawx aktar ta’ incamp
lill-amministrazzjoni tal-gustizzja milli ta’ ghajnuna ghaliha. Huwa vitali
li I-emendi fil-ligijiet ma jinfatmux mir-realtajiet tas-sitwazzjoni, inkluzi
l-limitazzjonijiet ta’ rizorsi umani, li fiha l-avukati u I-Imhallfin iridu
jahdmu.

Sur President tal-Kamra, inti semmejt, u gustament, il-kwistjoni ta’ 1-
uniformita” fit-tmexxija tal-kawzi ¢ivili fil-prim’ istanza. Sfortunatament
ix-xoghol 1i kien awspikat 1i jitlesta fis-sessjoni li ghaddiet dwar ir-rules
of court f’dan ir-rigward ghadu ma tlestix, ghalkemm nista’ nassigura li
sar progress konsiderevoli. Fil-fatt gara 1i meta s-Segretarju Parlamentari



u jien rajna d-diversi rules of court kif ukoll id-diversi regolamenti taht il-
Kapitolu 12 mahruga direttament mill-Ministru tal-Gustizzja, u li xi whud
minnhom jirrikjedu tibdiliet anke minhabba emendi li saru fil-ligi
prin¢ipali, deherilna li jkun ahjar li dawn jigu riveduti kollha u li jkun
hemm konsolidament taghhom f’dokument wiehed. Fil-fatt tgabbad
avukat ta’ esperjenza biex ihejji x-xoghol preliminari ta’ konsolidament,
u nista’ nassigurak, Sur President, li ghal dak li jirrigwarda r-rules of
court u kif dejjem ghamilt, dawn ma jigux proposti quddiem il-Bord li
Jaghmel ir-Regoli gqabel ma jkunu gew diskussi fid-dettall kemm mal-
Kamra ta’ 1-Avukati kif ukoll mal-bank tal-Gudikatura.

Sur President, sinjuri: ix-xoghol tal-Qorti ma hux facli, la ghall-gudikant
u lanqas ghall-avukat li jrid jikkondu¢i 1-litigazzjoni u jipprova jistrada u
jikkonvin¢i lill-qorti favur it-tezi tieghu, u maz-zmien qged isir aktar
difficli b’ligijiet godda, inkluzi dawk ta’ I-Unjoni Ewropea, li jirrikjedu
studju u specjalizzazzjoni. Ghalkemm wiehed jista’ forsi jhares
b’nostalgija lejn iz-zmien ta’ meta kont student jien, meta allura jekk kont
tkun taf sew il-ligi kontenuta f’erbgha mill-hames kodicijiet — ghax il-
Kodic¢i tal-Ligijiet tal-Pulizija dejjem kien meqjus bhala Kodici ta’
importanza sekondarja ghall-avukat — kont tista’ tintefa’ biex tahdem
b’ruhek u b’gismek ta’ avukat, jiena nemmen ukoll 1i ligijiet godda li
jkunu mehtiega minhabba realtajiet soc¢jali godda jgibu maghhom sfidi li
kemm l-avukat u l-prokuratur legali Malti kif ukoll il-gudikant Malti
kapac¢i jaffrontaw. F’dan il-kuntest ma nistax ma nsemmix ix-xoghol tal-
Judical Studies Committee, immexxi mill-Imhallef Joseph David
Camilleri u bil-ghajnuna tal-Magistrat Silvio Meli, 1i kompla bl-isforzi
tieghu biex jistabilixxi programmi sodi ta’ tahrig u aggornament ghall-
membri tal-Gudikatura kif ukoll 1i jistabilixxi kuntatti ma’ barra minn
Malta bil-ghan 1i membri tal-Gudikatura jkunu jistghu jattendu seminarji
u konferenzi dwar suggetti konnessi intimament max-xoghol taghhom.

Jiena konvint 1i jekk, bhalma ppruvajna dejjem naghmlu sa issa, ikun
hemm djalogu sincier u korrett bejn il-partijiet kollha interessati — I-
avukati u I-prokuraturi legali, il-Gudikatura u 1-Ministeru responsabbli
mill-Gustizzja — u li kull parti tipprova tifhem ahjar lill-ohra, ghandna
naslu biex, bil-ghajnuna t’Alla, inkomplu naghmlu haqq skond is-sewwa
— kif jinghad fuq l-emblema tal-Gudikatura, iustum iudicium iudicate —

filwaqt 1i nkomplu nfittxu sistemi u metodi dejjem aktar efficjenti ta’ kif
dan naghmluh.

